
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 11-yanvar, payshanba, 
4 (23.881)-son

Kutubxona va 
madaniyat uylari 
to‘yxonalardan 
chiroyli bo‘lgani 

ma'qul

KUN
H IKMATI

Kattaqo‘rg‘on shahrida viloyat 
prokuraturasi xodimlari tomonidan sayyor 
qabulda fuqarolarning 30 ga yaqin muro
jaatlari o‘rganildi, 18 ta murojaat joyida 
hal etildi, qolganlari nazoratga olinib, ijrosi 
ta’minlanadigan bo‘ldi.

Bulung‘ur tumani tibbiyot birlash
masi shifokorlari Belarus Respublikasi
ning Orsha shahrida bo‘lib, belaruslik 
hamkasblari bilan aholiga sifatli tibbiy 
xizmat ko‘rsatish, jarrohlik hamda aku
sherginekologiya yo‘nalishlarida yuqori 
texnologiyali operatsiyalarni, laboratoriya 
tahlillarini amalga oshirish yuzasidan tajri

ba almashmoqda.

Jomboy tumani Holvoyi mahallas
ining qariyb 1 kilometr, Qang‘li hamda 
Qo‘lbosti qishloqlari har birining ichki 

yo‘llariga 500 metrdan tosh to‘kildi.

Nurobod tumani davlat xizmatlari 
markazi xorijga chiqish biometrik paspor

tini rasmiylashtirishga kirishdi.

Oqdaryo tumani Po‘latdarxon 
mahallasida rejalashtirilgan ko‘p qavatli 
turarjoy binosi 16 qavatdan iborat bo‘lib, 
unda 600 ta xonadon o‘rin oladi, birinchi 
qavatda maishiy xizmat ko‘rsatish shoxob

chalari tashkil etiladi.

Paxtachi tumani kambag‘allikni 
qisqartirish va bandlikka ko‘maklashish 
bo‘limi tashabbusi bilan o‘tkazilgan bo‘sh 
ish o‘rinlari yarmarkasida tumanda faoliyat 
olib borayotgan 23 ta korxona va tashki
lotlar o‘zlaridagi mavjud 50 ta bo‘sh ish 
o‘rnini aholiga taqdim etdi.

- Kasaba uyushmasi hamda oila va 
xotin-qizlar boshqarmasi hamkorligida 
"Ayollar daftari" tizimi yo‘lga qo‘yilganiga 
bu yil besh yil bo‘ldi, - deydi O‘zbekis-
ton kasaba uyushmalari fede ratsiyasi 
viloyat kengashi rahbari Suhrob Rafiqov. 
- O‘tgan 2023-yilda 108 ming 538 na-
far xotin-qiz ushbu ro‘yxatga kiritilgan 
bo‘lsa, bu yil taxminan yana shuncha 
xotin-qiz ro‘yxatga olinishi kutilmoqda. 
O‘tgan yil daftarga kiritilgan  ayollarning 
99,96 foizi, ya’ni 108490 nafarining 
muammolari hal etildi, qolganlari bilan 
manzilli ishlanmoqda. Xususan, ijtimoiy 
himoyaga muhtoj bo‘lgan 35 ming nafar 
ishsiz xotin-qizning bandligi ta’minlandi.

4198 nafar ayolga tadbirkorlik faoli-
yatini yo‘lga qo‘yishlari uchun jami 38,7 
milliard so‘m miqdorida kreditlar ajratildi. 

Boquvchisini yo‘qotgan, ijtimoiy yordamga 
muhtoj bo‘lgan 33758 nafar opa-singillari-
mizga 22,2 milliard so‘m miqdorida mod-
diy yordamlar ko‘rsatildi. 

-“Ayollar daftari”ning 5-bosqichi 
2024-yilning 5-yanvar kunidan boshlandi 
va 20-yanvarga qadar davom etadi. Bu-
ning uchun birinchidan, joylarda davlat va 
jamoat tashkilotlari vakillaridan iborat har 
biri sakkiz nafardan bo‘lgan ishchi guruhlar 
tuzildi, - deydi viloyat hokimi o‘rinbosari, 
viloyat oila va xotin-qizlar boshqarmasi 
rahbari Zebiniso Rahmonova. -  1126  ta 
mahallaning har birida bittadan ishchi gu-
ruh ishlaydi.

Ishchi guruh tarkibiga mahalla raisi, 
xotin-qizlar faollari, hokim yordamchilari 
hamda shahar va tuman tashkilotlaridan 
vakillar jalb etildi.

Ishchi guruhlar 30 yoshdan oshgan har 
bir xotin-qizning muammolarini o‘rganib 
chiqadi. Xatlov kunlari kasalxonada davo-
lanayotgan yoki mehnat migratsiyasida 
bo‘lgan, jazoni ijro etish muassasalarida 
bo‘lgan xotin-qizlarga alohida e’tibor qa-
ratish zarur. 

Ilgari “Ayollar daftari”ga kiritilib, band-
ligi ta’minlangan yoki tadbirkorligi yo‘lga 
qo‘yilgan xotin-qizlar takroran “Ayollar 
daftari”ga kiritilmaydi. Agar xotin-qizlar do-
imiy ishdan bo‘shatilgan yoki tadbirkorlikni 
yo‘lga qo‘ya olmagan bo‘lsa, “Daftar”ga 
qaytadan kiritilishi mumkin. 

 Yig‘ilishda ta’kidlanishicha, 2024-yil-
ning 1-mart sanasidan boshlab xotin-
qiz larga amaliy yordam berish boshla-
nadi.

Gulruh MO‘MINOVA.

Jumladan, Kattaqo‘rg‘on tumanida 
dunyoning 40 dan ortiq davlatida yirik 
quyosh, shamol elektr stansiyalarini qurib, 
boshqarib kelayotgan “Masdar” kompani-
yasi bilan hamkorlikda yirik loyiha amalga 
oshirildi. Hozirgacha qishloq xo‘jaligida 
ham foydalanib bo‘lmaydigan 438 gek-
tar tashlandiq maydonda yirik quyosh 
fotoelektr stansiyasi qurilib, foydala-
nishga topshirildi. 

Prezidentimizning 2022-yil 14-yan-
vardagi “Samarqand viloyati Kat-
taqo‘rg‘on tumanida quvvati 220 
MVt bo‘lgan fotoelektr stansiyasi 
qurilishini tashkil etish chora-tad-
birlari to‘g‘risida”gi qarori asosida 
amalga oshirilgan fotoelektr stan-
siyada  qiymati 150 million AQSh dollariga 
teng bo‘lgan elektr stansiyasi tarmoqqa 
ulandi. Bu yerda 452 ming dona quyosh 
panellari o‘rnatildi.

- Mazkur stansiya to‘liq ishga tushiril-
gach, bu yerda yiliga 500 million kVt.soat 
elektr energiyasi ishlab chiqariladi, - deydi 
Samarqand davlat universiteti dotsenti 
Jalol Ro‘zimurodov. – Bu hajmdagi elektr 
energiya viloyatdagi 208 mingdan ortiq 
xonadonning bir yillik iste’moliga tengdir. 
Kattaqo‘rg‘on elektr stansiyasining ishga 
tushirilishi natijasida yiliga 152 million 
kubometr tabiiy gaz tejaladi. Qolaversa, 

atmosferaga 200 ming tonna zararli gazlar 
chiqishining oldi olinadi. Tejalgan tabiiy 
gaz miqdori esa 63 mingdan ziyod xona-
donning bir yillik iste’molini tashkil qiladi.

Ahamiyatli jihati, stansiyani qurish 
davomida 700 nafar ishchi mehnat qilgan 
bo‘lsa,  loyiha to‘liq quvvat bilan ishga 
tushgach, qo‘shimcha 30 ta yangi ish 
o‘rni yaratildi. 

Eng e’tiborli jihati, ushbu loyihalar 
davlat-xususiy sheriklik asosida, to‘g‘ri-
dan-to‘g‘ri xorijiy investitsiyalar hisobidan 
amalga oshirildi. 

Dilmurod TO‘XTAYEV.

 

– Asosiy maqsad – ayni kun-
larda yurtimizda “Yangi O‘zbekis-
ton armiyasi – mamlakat qudrati, 
yuksak g‘urur va sadoqat timsoli” 
shiori ostida o‘tkazilayotgan vatan-
parvarlik oyligi tadbirlarini yoritishda 
hamkasb larimiz mas’uliyatini, tajriba 
va malakasini oshirish, shuningdek, 
harbiylar hayoti bilan tanishishdir, 
– deydi O‘zbekiston Jurnalistlar 
uyushmasi raisi vazifasini bajaruvchi 
Xolmurod Salimov. – Tadbirga uch 
viloyatdan ham asosan yosh jurna-
listlar, blogerlarni taklif qilganmiz. 
Ular bugun bir-birlari bilan tajriba 
almashmoqda, harbiylar hayoti, 
mashg‘ulotlarini kuzatmoqda.

Dastlab ishtirokchilar O‘zbekis-
ton Respublikasi Qurolli Kuchlari-
ning kichik mutaxassislarni tayyor-
lash markazida bo‘lib, bu yerdagi 
mashg‘ulotlar jarayonlari, harbiy 
xizmatchilar hayoti bilan yaqindan 
tanishdi.

Markaz rahbari, polkovnik Anvar 
Jabborov ijodkorlarga yurtimizda 
yagona bo‘lgan kichik mutaxassis-
lar tayyorlash markazi faoliyati, bu 
yerda bilim va malakasini oshirayot-
gan tinglovchilar uchun yaratilgan 
shart-sharoit va imkoniyatlar haqida 
batafsil ma’lumot berdi. Shu kunlar-
da o‘tkazilayotgan harbiy vatanpar-
varlik oyligi doirasidagi tadbirlarga 
to‘xtaldi.

– Markazda mamlakatimiz Qurol-
li Kuchlarida xizmatni o‘tayotgan 
harbiy xizmatchilar bir oydan uch 
oylikkacha bo‘lgan kurslarda o‘qib, 
malaka oshiradi – deydi A.Jab-
borov. – Ular har ikki yilda kelib, 
mashg‘ulotlarda qatnashadi. Bu 
davrda ular qaysi harbiy qism yoki 
bo‘linmada ishlayotgan bo‘lsa, vazi-
fasi va oylik ish haqi saqlab qolinadi. 
Markazda bir necha mutaxassislik 
bo‘yicha qisqa kurslarda dars va 
amaliy mashg‘ulotlar o‘tiladi. O‘quv 
jarayonlari zamonaviy texnika va 
texnologiyalar asosida olib boriladi, 
shuningdek, tinglovchilarning jan-
govar, ruhiy-ma’naviy tayyorgarligi 
oshiriladi.

Tadbir qatnashchilari markaz 
o‘quv binolari, ma’naviyat va ma’rifat 
maskani, yotoqxona va oshxonada 
bo‘lib, harbiylar turmush tarziga 
bevosita guvoh bo‘ldi. Shu kunlar-
da davom etayotgan ochiq eshiklar 
kuni doirasida markaz hovlisida na-
moyish etilayotgan harbiy texnika va 

qurol-aslaha ko‘rgazmasini tomosha 
qildi. Shuning dek, harbiy xizmatchi-
lar tomonidan ko‘rgazmali chiqishlar 
namoyish etildi.

Shundan so‘ng Markaziy har-
biy okrug madaniyat va ma’rifat 
markazida ijodkorlar va harbiylar 
uchrashuvi o‘tkazildi.

O‘zbekiston Jurnalistlar uyush-
masi va viloyat hokimligi mas’ul-
lari, Mudofaa vazirligi huzuridagi 
jamoatchilik kengashi a’zolari va 
samarqandlik ijodkorlar harbiy 
xizmatchilar va askarlarni O‘zbekis-
ton Qurolli Kuchlari tashkil etilgani-
ning 32 yilligi bilan tabrikladi. Milliy 
armiyamiz salohiyatini oshirish, 
zamonaviy texnika va qurol-aslahalar 
bilan ta’minlash bo‘yicha amalga 
 oshirilayotgan ishlarga e’tibor qaratil-
di. Harbiy xizmatchilar va  ularning 
oila a’zolari davlatimiz tomonidan har 
tomonlama qo‘llab-quvvatlana yotgani 
e’tirof etildi. Uchrashuvda harbiylar 
sha’niga samimiy dil so‘zlari aytildi, 
she’rlar o‘qildi.

Ma’naviy-ma’rifiy tadbir doirasida 
Zarafshon vohasi jurnalistlari milliy 
matbuotimiz asoschilaridan biri, 
ulug‘ ma’rifatparvar Mahmudxo‘ja 
Behbudiy uy-muzeyida ham bo‘ldi. 
Davlatimiz rahbarining jadid bobo-
larimiz ma’naviy merosini o‘rganish 
va keng targ‘ib etishga qaratilgan 
alohida e’tibori natijasida tashkil 
etilgan mazkur ma’naviyat maskani-
da Behbudiy hayoti va faoliyati, u 
yashagan davr tarixiga oid noyob 
eksponat va ashyolar, tarixiy asarlar 
saqlanmoqda. Uy-muzey mas’ullari 
mehmonlarga buyuk ma’rifatparvar 
merosi va bu yerda saqlanayotgan 
ashyolar to‘g‘risida qimmatli ma’lu-
motlar berdi.

– Samarqand matbuoti tarixi, 
milliy dramaturgiyamiz Mahmudxo‘ja 
Behbudiy nomi bilan bog‘liqligi 
haqida ko‘p eshitgan bo‘lsak-da, 
ma’rifatparvarlik ishlari haqida ko‘p 
ma’lumotga ega emas edik, – deydi 
“Jizzax haqiqati” gazetasi muxbiri 
Muqaddas Safarova. – Muzey bilan 
tanishish jarayonida ulug‘ ajdodimiz 
Samarqandda yangi maktablar och-
gani va darsliklar yozgani, xalqning 
ilm o‘rganishi uchun jonbozlik 
ko‘rsatganini bilib oldik.

Tadbir qatnashchilari Samarqand 
xalqaro turizm markazi va boshqa 
diqqatga sazovor maskanlarda ham 
bo‘ldi.

VOHA JURNALISTLARI 
TAJRIBA ALMASHDI

Samarqandda O‘zbekiston Respublikasi Qurolli Kuchlari tash-
kil etilganligining 32 yilligi hamda Vatan himoyachilari kuni 
munosabati bilan “Xalq va armiya – bir tanu bir jon” mavzui-
da ma’naviy-ma’rifiy tadbir o‘tkazildi. 
O‘zbekiston Jurnalistlar uyushmasi, viloyat hokimligi va 
Markaziy harbiy okrug hamkorligida tashkil etilgan tadbirda 
Samarqand, Navoiy va Jizzax viloyatlari ommaviy axborot vo-
sitalari vakillari, jurnalist va blogerlar ishtirok etdi.

Tugalov Behzod O‘ljayevich 
viloyat qishloq xo‘jaligi boshqarmasi 
boshlig‘i etib tayinlandi. 

B.Tugalov tayinlovga qadar Urgut tumani 
hokimining o‘rinbosari  qishloq va suv 
xo‘jaligi bo‘limi boshlig‘i vazifasida ishlagan.

Kattaqo‘rg‘onda 
quyosh fotoelektr stansiyasi 
ishga tushirildi

Yangi yil arafasida mamlakatimiz tarixida yorqin sahifa ochadigan 
muhim hodisa – umumiy quvvati 2400 megavatt bo‘lgan oltita yirik 
quyosh hamda shamol stansiyalari tarmoqqa ulandi. Birlashgan 
Arab Amirliklarining “Masdar” kompaniyasi tomonidan Jizzax, Sa-
marqand va Surxondaryo viloyatlarida uchta quyosh elektr stansi-
yasining birinchi bosqichi barpo etildi. 

TAYINLOV

“AYOLLAR DAFTARI” 
UCHUN XATLOV BOSHLANDI

Ayni kunlarda “Ayollar daftari”ning beshinchi bosqichi start oldi. 
Ya’ni, mahalla fuqarolar yig‘inlarida ko‘makka muhtoj ayollarni 
daftarga kiritish maqsadida xatlov boshlangan. Xo‘sh, uni amalga 
oshirish jarayoni qanday kechadi? Ro‘yxatga qanday muammo-
lari bor ayollar kiritiladi? Viloyat hokimligida o‘tkazilgan yig‘ilish-
da mazkur masalaga aloqador boshqarma va tashkilot vakillari, 
shahar va tuman hokimliklari vakillari videokonferensaloqa tar-
zida ishtirok etdi. Yig‘ilishda “Ayollar daftari” bo‘yicha amal-
ga oshirilgan ishlar, yo‘l qo‘yilgan kamchiliklar tahlil etildi, bu 
yilgi vazifalar belgilab olindi. 



2 Ijtimoiy hayot
2024-yil 11-yanvar, 
payshanba

Paxtachi tumanidagi Urganji mahallasida yashovchi 
Azamat Normurodov tomorqasidan unumli foydalanib, 
oilasi farovonligini ta’minlayotgan dehqonlardan. U 
otasidan dehqonchilik, mo‘l hosil yetishtirish sirlarini 
o‘rgandi.  

U bir necha yil oldin fermer xo‘jaliklaridan 
ijaraga yer olib, pomidor ekdi. Ancha ilgari 
"Dehqonobod" shirkat xo‘jaligida 10 ming
tadan ortiq kechki pomidor ko‘chati ekib, har 
tupdan 89 kilogramdan hosil olgani, qizil 
"Moskvich”i va aravasiga 1,5 tonnagacha 
pomidor yuklab, bozorga jo‘naganini ko‘p 
ko‘rganmiz. Ana shu yigit bugun tu
manimizdagi ko‘zga ko‘ringan limon
chilardan biri. U kattagina ikkita is
siqxonasida limon parvarishlaydi. Usta dehqon ayni hosilga kirgan 104 tup ko‘chatni o‘tgan 
yilgi qattiq sovuqdan omon saqlab qoldi. 

Bu yil ham issiqxonadagi limon hosili mo‘l bo‘ldi. U hosilni terib olib, bozorlar to‘kinligi
ga hissa qo‘shishga shoshiladi. 

Izzatulla NORQUVVATOV.

Mavzu, xususan, bu masala anchayin 
bahslarga sabab bo‘lgani bor gap. Biz 
bu borada bir qator boshqaruv organlari-
ga so‘rovlar yuborib, tayinli javob ololma-
ganmiz. Xo‘sh, qonunchiligimizda bu borada 
qanday tartib belgilangan?
Maqolani boshlashdan avval kichik bir eslatma: 
hududingizda mavjud sun’iy yo‘l notekislik(lar)i no-
to‘g‘ri yoki harakat qatnashchilariga noqulay, deb 
o‘ylayapsizmi? Shunday bo‘lsa fotosuratlarini ilova 
qilib, viloyat transport va standartlashtirish boshqarma-
lariga murojaat qilishingiz mumkin. Bu idoralar sun’iy 

yo‘l notekisligi DYHXX bilan kelishilganligi va davlat 
standarti talablariga muvofiqligi haqida xulosa ber-

sa, hammasi joyida. Aksincha bo‘lsa, quyidagilarni 
o‘qib chiqing.

NEGA YOKI QAYERDA O‘RNATILADI?
Avvalo, mazkur savolga javob berishga harakat 

qila miz: «Sun’iy notekisliklar. Umumiy texnik ta-
lablar. Qo‘llash tartibi» nomli O‘zbekiston davlat 

standarti ishlab chiqilgan. Hujjat O‘zbekiston 
Standartlashtirish, metrologiya va sertifikat-

lashtirish agentligining 2019-yil 1-iyuldagi 
qarori (05-1046-son) bilan tasdiqlangan.

Hujjatga ko‘ra, sun’iy notekislik – yo‘l 
qismida yo‘l o‘qiga perpendikulyar tarz-

da joylashgan, tezlikni majburiy pasay-
tirish uchun mo‘ljallangan maxsus 

balandlik. U transport vositalari 
tezligini ruxsat berilgan 40 kilo-

metr/sekund ko‘rsatkichigacha 
pasaytirish uchun yo‘llarning 

alohida joylarida o‘rnatiladi.
E’tibor qiling:

Sun’iy notekisliklar-
ni xalqaro ahami-

yatga ega bo‘lgan 
yo‘llar, yo‘laklar 
soni 4 va undan 
ortiq bo‘lgan 

respublika ahamiyatiga ega bo‘lgan yo‘llar (aholi soni 1000 kishidan 
ortiq bo‘lgan qishloq va shaharlar bo‘ylab o‘tgan yo‘llardan tashqari), 
jamoat transporti to‘xtash maydonchalari yoki ularga qo‘shni harakat 
yo‘laklarida, ko‘priklar, ko‘prik yo‘llar, osma ko‘priklar, tunnellar va 
ko‘prik osti yo‘llarida o‘rnatish mumkin emas.

Bilasiz, ogohlantiruvchi belgilar haydovchilarga xavfli yo‘l qismi-
ga yaqinlashayotganligi haqida axborot berib, unda harakatlanishda 
sharoitga qarab tegishli chora ko‘rishni talab qiladi. Vazirlar Mah-
kamasining 2022-yil 13-aprelda tasdiqlangan “Yo‘l harakati qoida-
larini tasdiqlash to‘g‘risida”gi qarorida qoidalar o‘sha yil 1 maydan 
yangi tahrirda amalga kiritilishi belgilangan. Hujjat ilovasida “1.31. 
«Sun’iy yo‘l notekisligi». Yo‘lning sun’iy notekislik o‘rnatilgan qis-
miga yaqinlashayotganligi to‘g‘risida ogohlantiradi. Transport vo-
sitasining harakatlanish tezligini majburiy tarzda kamaytirish uchun 
qo‘llaniladi,” deyilgan.

Belgi o‘zi yana bitta alohida mavzu. Ammo sanab o‘tilganlaridan 
sun’iy yo‘l notekisligini kim, qayerda xohlasa, o‘rnatib bo‘ymasligini 
anglash mumkin.

QANDAY O‘RNATILADI?
Standartga ko‘ra, sun’iy notekislikning konstruksiyasi ishlab 

chiqarish texnologiyasidan kelib chiqqan holda yaxlit va yig‘ma tur-
larga bo‘linadi. Qay biri o‘rnatilishidan qat’i nazar, uzunligi yo‘lning 
enidan kalta bo‘lishi mumkin emas (har ikkala tomonda 0,2 metrdan 
ortiq bo‘lmagan cheklanish bo‘lishi joiz).

Joylarda sun’iy notekislikni o‘rnatish uchun yo‘l hududida oqo-
va ariq tashkillashtirish zarur. Yuqorida ham aytdik, haydovchilar 
sun’iy notekisliklar haqida yo‘l belgilari yordamida oldindan 
ogohlantirilishi kerak.

“Yo‘l harakati qoidalari”ning 4-bandi 2-xatboshisida 
tegishli vakolatga ega bo‘lmagan yuridik va jismoniy shaxs-
larga yo‘llarda “sun’iy notekislik” qurilmalarini o‘rnatish 
taqiqlanadi, deb belgilangan. Shu qoidalarning 183-ban-
di 14-xatboshisiga ko‘ra, tegishli mansabdor va bosh-
qa shaxslar tomonidan yo‘llarda sun’iy notekislik va 
shlagbaumni o‘rnatish DYHXX bilan belgilangan 

tar-
tibda 
kel-
ishilishi 
shart. Xul-
las, sun’iy 
notekisliklar 
davlat standartiga (O‘z DSt 3403:2019) muvofiq o‘rnatilishi talab 
etiladi.

Umuman, Vazirlar Mahkamasining tegishli qarori bilan “2018 - 
2022-yillarda O‘zbekiston Respublikasida yo‘l harakati xavfsizligini 
ta’minlash Konsepsiyasi” tasdiqlangan. Hujjat asosida ayrim joylarda 
belgilangan tartibda sun’iy yo‘l notekisliklari o‘rnatiladigan bo‘ldi.

Ammo ...
Yashirib nima qildik, yo‘l-transport hodisalari sodir etilishi xavfi 

yuqori bo‘lgan avtomobil yo‘llari uchastkalarida yo‘l infratuzilmasini 
rivojlantirishga mas’ul tuzilmalar yetarlicha e’tibor berayotgani yo‘q 
(Yuqorida qayd qilingan konsepsiyada belgilangan 15-raqamda-
gi tadbirlarga qarang). Misol uchun, piyodalar, ayniqsa, bolalarni 
mashi na urib yuborish xavfi bo‘lgan joylarda sun’iy yo‘l to‘siqlarini 
maj buriy o‘rnatish bo‘yicha qat’iy me’yor yo qoida yo‘q. Shu bois 
aksar hollarda fuqarolar, korxona va tashkilotlar o‘zlari – mustaqil 
tarzda inson hayotini muhofaza qilish choralarini ko‘rmoqda.

OQIBATI - JAVOBGARLIK ...
Zarurat bor joylarni tushundik. Ammo hech bir ehtiyoj bo‘lma-

gan joylarda sun’iy notekisliklar o‘rnatib olinayotgani ham yana bir 
mavzu. Standartga javob bermaydigan yoki yo‘l harakati xavfsizligi 
xizmati bilan kelishmagan holatlar javobgarlikka sabab bo‘ladi.

Umuman, “Avtomobil yo‘llari to‘g‘risida”gi Qonun talablariga 
ko‘ra, avtomobil yo‘llari qaysi yuridik shaxslar ixtiyorida bo‘lsa, o‘sha 
subyektlar bilan oldindan kelishmasdan, kanallar, aloqa va elektr 
uzatish liniyalari, quvurlar, temir yo‘llar hamda boshqa kommunikat-
siyalar avtomobil yo‘llarini kesib o‘tishiga yo‘l qo‘yilmaydi. Avtomo-
bil yo‘llaridagi yoki ularning ayrim uchastkalaridagi harakatlanishni 
cheklash yoki taqiqlash – unga egalik qilayotgan yuridik shaxslar 
tomonidan berilgan ruxsatnomalar asosidagina amalga oshirilishi 
kerak.

Shu o‘rinda yana bir mulohaza, sun’iy notekislik bo‘yicha avval 
davlat standarti ishlab chiqilgan, u keyinchalik sun’iy yo‘l notekisligi 
tarzida Yo‘l harakati qoidalariga kiritilgan. Bundan avvalroq ma’muriy 
javobgarlik choralari belgilangan.

Jumladan, MJtKning 147-moddasi 1-qismida avtomobil yo‘llarida 
sun’iy notekisliklar va to‘siqlar yaratganlik uchun fuqarolarga BHM ning 
2 baravari (660 ming so‘m), mansabdor shaxslarga esa 10 baravari (3 
million 300 ming so‘m) miqdorida jarima nazarda tutilgan. Kodeksning 
268-4-moddasiga ko‘ra, bunday ma’muriy huquqbuzarlik aniqlangan 
taqdirda yo‘l-qurilish ishlari sifatini nazorat qilish inspeksiyasining mans-
abdor shaxslari ma’muriy huquqbuzarlik to‘g‘risida bayonnoma tuzadi 
va ishni jinoyat ishlari bo‘yicha sudga oshiradi.

BUYAM QIZIQ
Ma’muriy javobgarlik to‘g‘risidagi kodeksda yana bir muhim qoida 

bor. Unga ko‘ra, “... yo‘l-qurilish ishlari sifatini nazorat qilish inspek-
siyalarining ko‘rsatmalarini bajarishdan bo‘yin tovlash yoki o‘z vaq-
tida bajarmaslik (bundan yakka tartibdagi uy-joy qurilish obyektlari 
mustasno) fuqarolarga BHMning 5 baravaridan 10 baravarigacha, 
mansabdor shaxslarga esa 10 baravaridan 20 baravarigacha miqdor-
da jarima solishga sabab bo‘ladi”.

Xuddi shunday huquqbuzarlik ma’muriy jazo chorasi qo‘llanilgani-
dan keyin bir yil davomida takror sodir etilgan bo‘lsa, fuqarolarga 
BHMning 10 baravaridan 15 baravarigacha, mansabdor shaxslarga 
esa 20 baravaridan 30 baravarigacha miqdorda jarima solishga sa-
bab bo‘ladi.

Yoqubjon MARQAYEV.

Bu vaqtincha bo‘lsa-da, aholisining katta qismini yoshlar 
tashkil qiladigan biz kabi mamlakat aholisi uchun yangi daro-
mad manbalari hisoblanadi. Yaponiyada aholining to‘qson 
foizi, deyarli butun mamlakat yapon tilida muloqot qiladi. Bu 
ushbu mamlakatga ishlash uchun borayotgan hamyurtlari-
mizdan yapon tilini hech bo‘lmaganda, muloqot qila olish 
darajasida bilishlarini talab qiladi. Ayniqsa, bu keksa yoshda-
gi kishilarni parvarishlovchilar uchun juda muhim. 

Yaponiyada ishlash istagidagilar avvalo, yapon tilini bilishi 
va kasb bo‘yicha malaka imtihonini topshirishi kerak. Ishchi-
da maxsus sertifikat bo‘lgan taqdirdagina ish beruvchilar u 
bilan suhbat o‘tkazadi va ma’qul kelsa, shartnoma tuzadi. 
Aynan boshqa davlatlarga boradigan tizim bilan solishtirgan-
da, Yaponiyaga ishlash uchun borish biroz boshqacha. Ya’ni, 
fuqarolar oldin o‘qitilib, ularning til va kasbiy malaka darajasi 
baholanib, qo‘llariga sertifikat olgach, ish beruvchilar bilan suh-
batga kiritiladi. Yuborilayotgan mutaxassislar yapon tilini bilish 
darajasi bo‘yicha imtihon sinovlaridan va egallagan mutaxas-
sisliklari bo‘yicha amaliyot imtihonidan o‘tib, 5 yildan 10 yilga-
cha bo‘lgan muddatda kelishuv asosida o‘zi tanlagan korxo-
nada faoliyat olib borishi mumkin. Shuningdek, ular kelishilgan 
holda ish joylarini almashtirishlari, Yaponiya fuqarolari bilan bir 
xil mehnat sharoitlari va ijtimoiy himoyalangan holda faoliyat 
ko‘rsatishlari mumkin bo‘ladi.

Bugungi kunda Samarqand shahridagi “Ishga marhamat” 
monomarkazida Yaponiyaga ishga borish uchun maxsus mala-
kali ishchi vizasiga o‘qitish yo‘lga qo‘yilgan. Bu vizalar ushbu 
mamlakatda qonuniy ishlash imkoniyatini berib, chet mam-
lakatda turli noxush holatlarga tushib qolishning oldini oladi. 

Ya-
poni-
yada 
ishlash 
istagida 
bo‘lgan fuqa-
rolar uchun bu 
yerda parvarish-
lash hamda qishloq 
xo‘jaligi sohalarida 
ishlash uchun 6 oylik 
yapon tili kurslari tash-
kil etilgan bo‘lib, shundan 
bir oyida kasbiy yo‘nalishda 
ta’lim oladi. 

Ta’kidlash lozimki, bugun-
gi kungacha Yaponiya hukumati 
tomonidan faqat 9 davlatning mala-
kali ishchilarini yetakchi korxonalar-
ga ishga olish uchun ruxsat berilgan. 
Kunchiqar yurt bilan mamlakatimiz o‘rta-
sidagi migratsiya munosabatlari natijasida 
O‘zbekiston ham shunday imkoniyatga ega 
bo‘lgan o‘ninchi mamlakat sifatida dastur ro‘y-
xatiga qo‘shilgan.

Oybarchin SA’DULLAYEVA, 
Samarqand shahridagi “Ishga 

marhamat” monomarkazining yapon tili 
o‘qituvchisi.

Yaponiya qadimdan boshqa xalqlar bilan munosabat-
larda yopiq davlat sifatida taassurot qoldirib kelgan. Bu 
albatta, shu millatning o‘z an’analari va qadriyatlari-
ga asoslangan hayot tarzi bilan bog‘liq. Ammo bugun 
mamlakat aholisining katta qismini keksa avlod vakillari 
tashkil etadi. Tug‘ilishning kamayishi esa ishchi kuchiga 
bo‘lgan talabni boshqa mamlakatlardan ishchilarni jalb 
etish hisobiga qoplashga ehtiyoj tug‘diryapti. 

Yig‘ilishda ko‘tarilgan har bir ma-
sala bugungi kunning og‘riqli, ye-
chimini kutayotgan masalalari bo‘lib, 
ularning har biriga tizimli yondashilib, 
mamlakatimiz rahbari tomonidan tav-
siyalar berildi.

Prezidentimiz ma’naviyat boshqa 
sohalardan oldinda yurishi, yan-
gi kuch, yangi harakatga aylanishi 
kerakligini aytdi. O‘ylab ko‘ring-chi, 
bugun jamiyatimizda poydevorida 
ma’naviyat turmagan biron-bir ijti-
moiy munosabat bormi? Axir axloq 
va odob masalasiga insoniyat tarixi-
da boqiy qadriyat asosida eng ko‘p 
ahamiyat bergan bizning bobolari-
miz emasmi?

Hadislardan birida «Hech bir ota-
ona farzandiga yaxshi tarbiya, go‘zal 
odobdan buyukroq hadya berolmay-
di», deyilgan. Allohning eng suyukli 
bandasi aytgan bu gapdan oshirib 
biron nima dengqani?

Shu bois davlatimiz rahbari yig‘i-
lishda Kengash raisi Prezident, 
hududlarda, birinchi rahbarlar ekan-
ligini alohida ta’kidlab, ilm-fan, ta’lim 
va tarbiya, ma’naviyat biz uchun 
ustuvor vazifa, deb ta’kidladi.

Demak, yoshlar tarbiyasiga 
ota-onalar jiddiy e’tibor qarati-
shi bilan birgalikda mahalla, keng 
jamoatchilik vakillari birdek mas’ul 
bo‘lishi kerak.

Zotan, murakkab, ayni damda 
tahlikali zamonda yashayapmiz. 
Prezidentimiz qayd qilganidek, 
bugun juda ko‘p savollarga javob 

izlashimiz, topishimiz, kim 
bo‘lishimizdan qati nazar, 
mafkuraviy targ‘ibotchiga 
aylanishimizga to‘g‘ri keladi.

Yosh edim, fikrim teran edi. 
Sharoit to‘g‘ri kelib, rahmatli 
turmush o‘rtog‘im ruxsati bilan hoji 
yangam ikkalamiz bir guruh samar-
qandlik sayyohlar bilan Bolgariya 
Respublikasida bir oy dam olib, davo-
lanib qaytgan edik. Bu albatta, sobiq 
ittifoq davrida bo‘lgandi.

Ukrainaning Lvov shahrida ikki 
kun turib, keyin Sofiya shahriga 
yetib bordik. Mehmonlarga mo‘ljal-
langan avtobus aeroportda bizni 
kutib oldi.

Kutib olgan, bizni sayyoh sifa-
tida aylantirib, joylashtiradigan gid 
“Sovetskaya gruppa” deya ism, 
familiyalarimizni o‘qib, 30 nafar sa-
marqandliklarni orqasidan ergashtirib 
ketganida, sodda yangam: "E, biz 
Samarqanddan, O‘zbekistondan-
miz-ku, nega sovetskaya gruppa 
deyapti”, degandi ....

Agar bir Vatan, bir xalq bo‘lib 
birlashmasak, ishlarimizni tubdan 
yaxshilamasak, yana “sovetskaya 
gruppa”ga tushib qolishimiz hech 
gap emas.

Yig‘ilishda adabiyotshunos olim 
Shuhrat Rizayevning Vatan tuyg‘usi 
Vatan sevgisi bilan bog‘lanib ketsin, 
deya aytgan so‘zlarida teran ma'no 
bor. Buni bugun har birimiz chuqur 
anglab yetishimiz lozim.

“Yangi O‘zbekiston – 2030” 

strate-
giyasi 
bilan 
har to-
monlama 
uyg‘un va 
hamohang 
tarzda jadid 
bobolarimiz 
ko‘rsatib bergan 
yo‘ldan og‘ishmay 
borish, buguni-
miz, ertangi kuni-
miz, uchun juda ham 
muhim.

Bu yo‘lda har bir 
vatandoshimiz, ayniqsa, 
mutasaddilarimiz dadil  qadam 
tashlashi shart va lozim.

Jibak AXADOVA,
Payariq tumani "Nuroniylar" 
jamoatchilik kengashi a’zosi, 

faxriy jurnalist.

O‘ZBEKISTONLIKLAR 
YAPONIYAGA ISHGA 
BORISHI MUMKIN

HAMJIHAT 
BO‘LISHIMIZ ZARUR

SUN’IY YO‘L 
NOTEKISLIGINI O‘RNATISHDA TARTIB BOR

O‘zbekiston Respublikasi Prezidenti Shavkat 
 Mirziyoyev raisligida 22-dekabr kuni respublika 
Ma’naviyat va ma’rifat Kengashining yig‘ilishi hamda 
madaniyat va san’at sohasi vakillari, ijodkorlar bilan 
uchrashuvi tafsilotlarini tinglaganimda Vatanimizning, 
vatandoshlarmizning bu boradagi amalga oshiradigan 
ishlari nihoyatda ko‘p ekanligi, oldimizga qo‘yilgan 
maqsadga erishish qiyin va mashaqqatli kechishini 
o‘yladim. 

Munosabat

Bugunning gapi



3Jamiyat
2024-yil 11-yanvar, 

payshanba

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Samarqand shahrida xususiy 

amaliyot bilan shug‘ullanuvchi no-
tarius Nishonova Umida Ismatilla-
yevna notarial idorasida marhum 
Kurbanov Nematulla Kurbanovich-
ga (2014-yil 27-martda vafot et-
gan) tegishli mol-mulk uchun 
meros ishi ochilmoqda. Shu mu-
nosabat bilan merosxo‘rlarning 
Nishonova Umida Ismatillayevna 
notarial idorasiga murojaat etish-
larini so‘raymiz.

Manzil: Samarqand shahri Ru-
dakiy ko‘chasi, 132-uy, 2-xona.

* * *
Past Darg‘om tumanida xususiy 

amaliyot bilan shug‘ullanuvchi no-
tarius Hakimova Igora Hikmatovna 
notarial idorasida marhum Ashiro-
va Xidoyatga (2023-yil 16-oktab r-
da vafot etgan) tegishli mol-mulk 
uchun meros ishi ochilmoqda. Shu 
munosabat bilan merosxo‘rlarning 
Hakimova Igora Hikmatovna no-
tarial idorasiga murojaat etishlarini 
so‘raymiz.

Manzil: Past Darg‘om tumani 
Juma shaharchasi, Nodirabegim 
ko‘chasi.

* * *
Jomboy tumanida xususiy amali-

yot bilan shug‘ullanuvchi notarius 
Mamatqulov Otabek Bolbekovich 
notarial idorasida marhum Nasirova 
Sarvixramon Taxirovnaga (2018-yil 
29-mayda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlar-
ning Mamatqulov Otabek Bolbe-
kovich notarial idorasiga murojaat 
etishlarini so‘raymiz.

Manzil: Jomboy tumani Saroy 
ko‘chasi, 15-uy.

* * *
Payariq tumanida xususiy amali-

yot bilan shug‘ullanuvchi notarius 
Muhammadiyev Farhod Jo‘raqu-
lovich notarial idorasida marhum 
Xamrayev Karimga (2020-yil 26-fev-
ralda vafot etgan) tegishli mol-mulk 
uchun meros ishi  ochilgan. Shu 
munosabat bilan merosxo‘rlarning 
Muhammadiyev Farhod Jo‘raqu-
lovich notarial idorasiga murojaat 
etishlarini so‘raymiz.

Manzil: Payariq tumani Chelak 
shaharchasi, Istiqlol ko‘chasi, 
76-uy.

* * *

Samarqand shahrida xususiy 
amaliyot bilan shug‘ullanuvchi no-
tarius Jo‘rayev Kamoliddin Muhid-
dinovich notarial idorasida marhum 
Ochilov Sirochga (2013-yil 26-aprel-
da vafot etgan) tegishli mol-mulk 
uchun meros ishi ochilmoqda. Shu 
munosabat bilan merosxo‘rlarning 
Jo‘rayev Kamoliddin Muhiddinovich 
notarial idorasiga murojaat etishla-
rini so‘raymiz.

Manzil: Samarqand shahri 
O‘zbekiston ko‘chasi, 35-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Yusupova Dilsura Hasanovna 
notarial idorasida marhum Gafurov 
Fattoga (2012-yil 1-noyabrda vafot 
etgan) tegishli mol-mulk uchun me-
ros ishi ochilmoqda. Shu munosa-
bat bilan merosxo‘rlarning Yusupova 
Dilsura Hasanovna notarial idorasiga 
murojaat etishlarini so‘raymiz.

Manzil: Samarqand shahri Ab-
durahmon Jomiy ko‘chasi, 64-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Saidova Zarina Xisravovna 

notarial idorasida marhum Yakubov 
Axmadjon Ilmurodovichga (2010-yil 
22-martda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlar-
ning Saidova Zarina Xisravovna no-
tarial idorasiga murojaat etishlarini 
so‘raymiz.

Manzil: Samarqand shahri Ab-
durahmon Jomiy ko‘chasi, 64-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Norqulov Alisher Toshbolta-
yevich notarial idorasida marhum 
Djavadov Botur Djafarovichga 
(2023-yil 13-iyulda vafot etgan) 
tegishli mol-mulk uchun meros ishi 
ochilmoqda. Shu munosabat bilan 
merosxo‘rlarning Norqulov Alisher 
Toshboltayevich notarial idorasiga 
murojaat etishlarini so‘raymiz.

Manzil: Samarqand shahri Fir-
davsiy ko‘chasi, 95-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Aliyeva Lola Zoirovna notarial 
idorasida marhum Safarov Baxodir 
Sultanovichga (2023-yil 30-oktabr da 

vafot etgan) tegishli mol-mulk uchun 
meros ishi ochilmoqda. Shu muno-
sabat bilan merosxo‘rlar ning Aliyeva 
Lola Zoirovna notarial idorasiga mu-
rojaat etishlarini so‘raymiz.

Manzil: Samarqand shahri Mir-
zo Ulug‘bek ko‘chasi, 80-uy.

* * *
Jomboy tumanida xususiy amali-

yot bilan shug‘ullanuvchi notarius 
Qodirov Ulug‘bek Tolibovich notarial 
idorasida marhum Mamatov Shera-
li Ikramovichga (2023-yil 30-iyun-
da vafot etgan) tegishli mol-mulk 
uchun meros ishi ochilmoqda. Shu 
munosabat bilan merosxo‘rlarning 
Qodirov Ulug‘bek Tolibovich no-
tarial idorasiga murojaat etishlarini 
so‘raymiz.

Manzil: Jomboy tumani Saroy 
ko‘chasi, 15-uy.

* * *
Samarqand shahrida xususiy 

amaliyot bilan shug‘ullanuvchi no-
tarius Hazratqulov Mahmud Mo‘min-
qulovich notarial idorasida marhum 
Tairov Rustem Edemovichga (2015-
yil 12-dekabrda vafot etgan) tegishli 
mol-mulk uchun meros ishi ochil-
moqda. Shu munosabat bilan me-

rosxo‘rlarning Hazratqulov Mahmud 
Mo‘minqulovich notarial idorasiga 
murojaat etishlarini so‘raymiz.

Manzil: Samarqand shahri 
Amir Temur ko‘chasi, 36-uy.

* * *
BEKOR QILINADI

Navoiy viloyati Karmana tumani-
dagi “ASLAM BARAKA BUSINESS” 
mas’uliyati cheklangan jamiyatining 
(STIR: 305384698) dumaloq muhri 
va burchak tamg‘asi yo‘qolganligi 
sababli bekor qilinadi.

* * *
Toshkent shahri Mirzo Ulug‘bek 

tumanidagi “NUR TABOBAT TOUR” 
mas’uliyati cheklangan jamiyatining 
(STIR: 310117472) dumaloq muhri 
va burchak tamg‘asi yo‘qolganligi 
sababli bekor qilinadi.

* * *
TOPGANGA MUKOFOT!

Fuqaro Shadmanov Ixtiyor Turae-
vichning O‘zbekiston Respublikasi 
shaxs guvohnomasi (AD 0372362) 
Past Darg‘om tumani hududida 
tushirib qoldirilgan. Ushbu hujjatni 
topganlardan mukofot evaziga qa-
ytarishlarini so‘raymiz.

Telefon: +99891-317-84-86.

Ekspluatatsiyaning normal sharoitini ta’min-
lash va quvurlarning shikastlanishiga (ular ning 
har qanday o‘tkazilishidan qat’i nazar) yo‘l 
qo‘ymaslik uchun “Magistral gaz quvurlari hi-
moya qoidalari” va O‘zbekiston Respublikasi 
Yer kodeksining 69-moddasiga asosan, muho-
faza hududlari belgilangan. Magistral gaz qu-
vurlari tarkibiga gaz quvurlari, gaz taqsimlash 
shoxobchalari, kran tugunlari, kompressor stan-
siyalari, elektr kimyoviy himoyalash uskunalari 
(EHZ), yuqori kuchlanishli elektr uzatish tar-
moqlari (LEP), aloqa texnologiyasi inshootlari 
va uzatgichlari, gaz quvurlari trassasi bo‘ylab 
yotqizilgan yo‘llar, gaz quvurlarini bildiruvchi va 
tanituvchi belgilar kiradi.

Quvurlarning muhofaza hududiga kiruvchi 
maydonlar yerdan foydalanuvchilardan olib 
qo‘yilmaydi. Ular mazkur maydonda faqat 
magistral gaz quvurlarini muhofaza qilish 
qoidalariga qat’i rioya qilgan holda qishloq 
xo‘jaligi yoki boshqa turdagi ishlarni olib bo-
rishlari mumkin. Quvurlar yotqizilgan hududda 
turarjoy mavzelari, aholi punktlari, sanoat, 
qishloq xo‘jaligi korxonalari, imoratlar (turarjoy 
va noturarjoy binolar) qurilishi O‘zbekiston 
Respublikasi Davlat arxitektura va qurilish 
qo‘mitasi tasdiqlagan me’yorlarga ko‘ra, 
magistral gaz quvurlarni loyihalashtirishning 
qurilish normalari va qoidalari bo‘yicha gaz 
quvuridan bino yoxud inshootgacha bo‘lgan 

eng kam masofaga qat’i rioya etgan holda 
amalga oshiriladi.

Quvurlarning muhofaza hududida qu-
vurlardan me’yorida foydalanishga halaqit 
beruvchi yoki ularga shikast yetkazuvchi 
har qanday turdagi ishlar taqiqlanadi. 
Xususan:

 har qanday qurilish ishlarini olib borish, 
inshootlar tiklash;

 har xil turdagi daraxt va butalarni ekish, 
yemxashak, ozuqa, o‘g‘it va materiallarni 
to‘plash, pichan g‘amlash, ot bog‘laydigan 
qoziqlarni joylashtirish, chorva mollarini saqlash, 

baliq yetishtirish uchun uchastkalar 
ajratish, baliq hamda boshqa suvda 
yashovchi va suzuvchi hayvonlar va 
parrandalarni parvarishlash, joni
vorlar uchun suv ichadigan hovuzlar 
qurish, muzni yorish va tayyorlash 
ishlarini amalga oshirish;

 quvur trassasi ustidan o‘tish 
va kesib o‘tish inshootlarini qu
rish, traktor va boshqa mexanizm
lar uchun saqlash joylarini barpo 
etish, jamoat bog‘lari va polizlarini 
joylashtirish;

 turli xil qurilishmontaj, 
portlatish va tog‘ ishlarini amalga 
oshirish, tuproq (grunt) olishni 
rejalashtirish;

 melioratsiya ishlarini amal
ga oshirish, sug‘orish, quritish 
tarmoq larini qurish;

 nazorato‘lchov quduqlari, 
nazorat punktlari, signal beruvchi, 
ogohlantiruvchi belgilarni buzish, 
joylarini o‘zgartirish;

  kabel aloqasi xizmat ko‘rsat
maydigan tovush kuchaytiruvchi 
punktlar qopqoqlarini, lyuklarni, 
katod himoyasi stansiyasi, tarmoq 
va nazorat qiluvchi quduqlar ham
da boshqa tarmoq qurilmalarini, 
zulf va jo‘mraklarni ochish, aloqa 
vositalari, quvur energiya ta’mi
noti va telemexanikasini yoqish, 
o‘chirish;

 belgilangan hududda turli xil chiqindi 
to‘plamlarini yig‘ish, yerga ishqorlar, tuzlar, 
kislota eritmalarini to‘kish; 

 quvurlarni buzilishlardan, yonatrof va 
yaqin joylashgan hududni, transportirovka 
qilinadigan mahsulotni avariya natijasida 
to‘kilishdan saqlovchi, yer osti suvini o‘tka
zuvchi inshootlarni, qirg‘oqlarni mustahkam 
tutuvchi qurilmalarni buzish;

 olov yoqish yoki shunga o‘xshash ochiq
yopiq olov manbalarini uyushtirish;

 himoya hudularida sun’iy havzalar va 
sholi ekinlarini ekish man etiladi.

Magistral gaz quvurlari himoya qoi-
dalarining buzilishida aybdor mansabdor 
shaxslar va fuqarolar O‘zbekiston Respub-
likasi qonunchiligiga ko‘ra javobgarlikka 
tortiladi.

Muhofaza hududi:
 quvur trassasi bo‘ylab xavfsizlik yer 

uchastkasi ko‘rinishida, quvur o‘qining har 
tomonidan 50 metrgacha masofada shartli 
chiziqlar bilan chegaralangan bo‘ladi;

 qishloq xo‘jaligiga taalluqli yerlardan hi
moya maydoni quvur o‘qining har tomonidan 
25 metr masofada o‘tadigan shartli chiziqlar 
bilan chegaralanadi;

 ko‘p tarmoqli trassa bo‘ylab chekka qu
vur o‘qining har tomonidan 50 metr masofada 

o‘tgan, shartli chiziqlar bilan chegaralangan 
yer maydoni ko‘rinishidadir.

Gazdan kondensatni ajratish va saqlash 
uchun sig‘imlar atrofida neft, kondensat va 
siqilgan uglevodorodlarni avariya holatida 
chiqarish uchun yer omborida ko‘rsatilgan 
obyektlar maydoni chegarasida har tomoniga 
50 metrdan tutashgan chiziq bilan chegara-
langan uchastka ko‘rinishida bo‘ladi.

O‘zbekiston Respublikasida “Qurilish 
me’yorlari va qoidalari” QMQ 02-05-06/97 
me’yoriy hujjati asosida magistral gaz tarmoq-
lari atrofida quvurlar diametriga mos holda 
muhofaza hududlari belgilangan.

Belgilangan xavfli hudud radiusi:
 diametri 300 mm.gacha bo‘lgan gaz qu

vuri uchun muhofaza hududi quvur o‘qidan 
har ikki tarafga 100 metr;

 diametri 300 mm.dan 600 mm.gacha 
bo‘lgan gaz quvuri uchun muhofaza hududi 
quvur o‘qidan har ikki tarafga 150 metr;

 diametri 600 mm.dan 800 mm.gacha 
bo‘lgan gaz quvuri uchun muhofaza hududi 
quvur o‘qidan har ikki tarafga 200 metr;

 diametri 800 mm.dan 1000 mm.gacha 
bo‘lgan gaz quvuri uchun muhofaza hududi 
quvur o‘qidan har ikki tarafga 250 metr;

 diametri 1000 mm.dan 1200 mm.gacha 
bo‘lgan gaz quvuri uchun muhofaza hududi 
quvur o‘qidan har ikki tarafga 300 metr;

 diametri 1200 mm.dan yuqori bo‘lgan 
gaz quvuri uchun muhofaza hududi quvur 
o‘qidan har ikki tarafga 350 metrni tashkil 
etadi.

Shuningdek, gaz taqsimlash shoxobcha
lari har tomondan himoya hududi (muhofa

za hududida har qanday ishlarni olib borish 
taqiqlanadi) 150 metr qilib belgilangan.

Shuning bilan birgalikda, aholi e’tibori-
ni qo‘yidagilarga qaratmoqchimiz:

Davlatimizda olib borilayotgan insonpar-
varlik siyosatiga ko‘ra, aholi tomonidan te-
gishli mahalliy hokimiyatlar ruxsatisiz qurilib, 
hozirda aholi istiqomat qilib kelayotgan ayrim 
uy-joylar ham tegishli hujjatlar orqali egalari-
ga mulk sifatida rasmiylashtirilib berilmoq-
da. Lekin magistral gaz quvurlarining xavfli 
hududida, boshqacha aytganda, “Qizil hudud” 
ichida qurilgan noqonuniy imoratlar uchun bu 
yengilliklar tatbiq etilmaydi va bunday imorat-
lar buzib tashlanishi kerak bo‘ladi.

Aziz hamyurtlarimizning yer uchastkalari yoki 
dehqonchilik qilayotgan yer maydonlari magis-
tral gaz quvurlari yaqinida joylashgan bo‘lsa, 
biror turdagi qurilish ishlarini boshlashdan ol-
din ushbu gaz quvurlariga xizmat ko‘rsatuvchi 
boshqarmaga murojaat qilib, ish ko‘rish tavsiya 
etiladi. Bu bilan fuqarolarimiz o‘zboshimchalik 
bilan qurilgan noqonuniy imoratni buzilishi bi-
lan bog‘liq ortiqcha asabbuzarlik va keraksiz 
moddiy chiqimlardan xoli bo‘lishadi.
Boshqarmamiz manzili: Narpay tumani 

Oqtosh shahri, Muqimiy mahallasi.
Telefonlar: +99866-432-41-91, 

+99893-172-22-47.
Qahramon FAYZULLAEV,

“Zirabuloq magistral gaz quvurlari” 
boshqarmasi boshlig‘i v.v.b.

Iskandar SHUKUROV,
Sanoat xavfsizligi davlat qo‘mitasi 

Samarqand hududiy boshqarmasi bosh 
mutaxassisi.

OGOH BO‘LING, MAGISTRAL GAZ QUVURLARI!
Magistral gaz quvurlarining muhofaza zonasida xavfsizlik choralarini 

ko‘rish g‘oyatda muhim. Viloyatimizning Narpay, Kattaqo‘rg‘on, Ishti

xon, Oqdaryo, Nurobod, Payariq tumanlari hududi bo‘ylab aholi punkt

lari va sanoat korxonalarini tabiiy gaz bilan ta’minlovchi, yuqori bosim

ga ega magistral gaz quvurlari yotqizilganligini hisobga olsak, masala 

kundek ravshan. Shu sababli hamyurtlarimizni ogohlikka chorlaymiz.

Xalq deputatlari viloyat Kengashi huzu-
ridagi nodavlat notijorat tashkilotlarini, 
fuqarolik jamiyatining boshqa institutlarini 
qo‘llab-quvvatlash jamoat fondi tomoni-
dan NNT, ommaviy axborot vositalari va 
fuqarolik jamiyatining boshqa institutlarini 
qo‘llab-quvvatlash maqsadida ajratilgan 
davlat granti va davlat subsidiyasi mab-
lag‘larini maqsadli va samarali ishlatish 
yuzasidan monitoring o‘tkazildi.

- 2021-yilda  mahallamizga “Kelajak kutubxonasi” 
loyihasi asosida elektron va badiiy kutubxona tashkil 
qilish uchun 30 million so‘m grant mablag‘i ajratilgan edi, 
- deydi Oqdaryo tumani Primkent mahallasi xotin-qizlar 
faoli Madina Bobojonova. – Mahalla binosidan bitta xona 
ajratilib, kutubxona tashkil qildik va zarur jihozlar olindi. 
Joriy yilda kutubxona faoliyatini kengaytirish va loyihani 
davom ettirish maqsadida yana 50 million so‘m grantni 
qo‘lga kiritdik. Ushbu mablag‘ga kutubxonaga 1200 dan 
ziyod adabiyotlar oldik hamda o‘quvchilarga ingliz tili va 
matematika fanlarini chuqurlashtirib o‘qitish maqsadida 

mahalla markazida o‘quv kursi tashkil qildik. Kursga mak-
tab o‘qituvchilari biriktirilgan bo‘lib, ijtimoiy daftarlardagi 
yoshlar bepul o‘qitilmoqda.

- 2022-yilda Oqdaryo tumanidagi O‘zbekiston ma-
hallasi va maktablarda o‘tkazilayotgan tadbirlarining 
ma’naviy-ma’rifiy va tarbiyaviy ahamiyatini ochiqlovchi 
hamda targ‘ib etuvchi “Yangi ovoz” yoshlar multimedia 
markazi tashkil etilgan, - deydi ushbu loyiha muallifi 
Fayoz Robbonayev. – Loyiha  uchun  50 million so‘m 
davlat granti ajratilgan. Markazda barcha sharoitlar 
yaratilgan va san’atga qiziquvchi yoshlarning bo‘sh vaq-
ti mazmunli o‘tmoqda. Mazkur loyihani davom ettirish 
va faoliyatimizni kengaytirish maqsadida videostudiya 
ham tashkil qilishni rejalashtiryapmiz.

Ko‘zi ojizlar jamiyati viloyat bo‘limiga 2436 nafar 
kishi a’zo. 2021-yilda  Jamiyatga “Ko‘ngillarning gultoji” 
kitobi uchun 28 million so‘m, 2022-yil “Zukko kitobxon” 
nomli loyihaga 50 million so‘m,  2023-yilda esa 179 
million so‘m  ajratilgan. 

Ko‘zi ojizlar jamiyati Payariq tuman bo‘limi raisi 

Shavkat Alimovning ta’kidlashicha, 200 kishi jamiyatga 
a’zo bo‘lib, 2021-yil jamiyatga “Ko‘zgu” nomli davlat 
granti loyihasi uchun 30 million so‘m, 2023-yil ustav 
faoliyatini bajarishi uchun esa 65 million so‘m davlat 
subsidiyasi mablag‘lari moliyalashtirilgan.  

Davlat granti loyihalari doirasida jamiyat tomonidan 
asosiy vositalar sotib olingan. Ammo ustav faoliyati 
bo‘yicha  yillik, choraklik ish rejalar tasdiqlanmagan, 
ro‘yxatga olish, kirish-chiqish xatlari tartibsiz yuritilgan. 
Shuningdek, jamiyatga joriy yil uchun 56 million so‘m 
grant ajratilgan bo‘lib, undan maqsadli foylanilgan 
bo‘lsa-da, murojaatlar qayd qilinmagan. 

Payariq tumani Yangiobod mahallasida joriy yilda 
“Bilim, kasb-hunar, farovon hayot uchun ilk qadam” 
ishlab chiqarish o‘quv markazi tashkil etish davlat granti 
loyihasi uchun 60 million so‘m ajratilgan.

- Mahallamizda 5600 nafar aholi yashaydi, - deydi 
Yangiobod mahallasi raisi Rahima Arziqulova. – Ishsiz-
larning asosiy qismi ayollar bo‘lganligi sababli grant 
loyiha mablag‘lari hisobidan mahallada ishlab chiqarish 

va tikuvchilik o‘quv markazi tashkil qildik. Ushbu mab-
lag‘ga 7 ta tikuv mashinasi va asosiy vositalar sotib 
oldik. Hozir markazda kiyim-kechak va yostiq-ko‘rpa-
cha jildlarini tikish yo‘lga qo‘yilgan bo‘lib, 7 nafar 
xotin-qizning bandligi ta’minlangan. Loyiha doirasida 
40 nafar xotin-qiz tikuvchilikka o‘qitiladi va tadbirkorlik 
faoliyatini boshlashlari uchun ko‘maklashiladi.

Xalq deputatlari viloyat Kengashi huzuridagi nodavlat 
notijorat tashkilotlarini, fuqarolik jamiyatining boshqa 
institutlarini qo‘llab-quvvatlash jamoat fondi tomonidan 
NNT, ommaviy axborot vositalari va fuqarolik jamiyati-
ning boshqa institutlarini qo‘llab-quvvatlash maqsadida 
2023-yilda 1 milliard 120 million so‘m davlat granti 
mablag‘lari ajratilgan.

O‘rganish davomida ishchi guruh tomonidan ush-
bu mablag‘larning nizom talablari asosida maqsadli va 
samarali yo‘naltirilgani aniqlanib, loyihalar davomiyligini 
saqlab qolish, xato va kamchiliklarni vaqtida bartaraf 
etish bo‘yicha ko‘rsatma va tavsiyalar berildi.

Fazliddin RO‘ZIBOYEV.

Davlat granti mablag‘lari maqsadli yo‘naltirilgan(mi?)



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

O‘.XUDOYBERDIYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012yil 30martda  0901 raqam bilan ro‘yxatga olingan. Nashr 100. Indeks 438. 
10 111 nusxada chop etildi. Buyurtma      . Hajmi 2 bosma taboq, bichimi A2

4 Ibrat
2024-yil 11-yanvar, 
payshanba

Mulohaza uchun mavzuYangi yildagi o‘ylar

Ammo nima bo‘lganda ham biz-
ning sa’y-harakatlarimiz hayo-
timizning  ijobiy yoki bizga unchalik 
ham ma’qul kelmaydigan tomonga 
o‘zgarishiga sabab bo‘ladi. Buni 
tasdiqlaydigan qator hikmatla-
ru xalq  maqollarini keltirib o‘tirish 
shart emas, nazarimda. Gap ana 
shu sa’y-harakatlar nechog‘lik natija 
berdi va ular amalda o‘z tasdig‘ini 
topgan yo topmaganligi haqida. 

Kasbim taqozosiga ko‘ra, o‘tgan 
yillar davomida turli soha vakillari bilan 
suhbatlashdim, ularning fikr-mulo-
hazalarini eshitdim. Biroz afsusla-
narli bo‘lsa-da, ularning ko‘pchiligi 
faoliyatiga, sohaga tegishli bo‘lgan 
ko‘pgina muhim bo‘lgan gaplarni bu 
fikrlar faqat siz uchun, maqolaga ularni 
qo‘shmang, deb aytishadi. Tabiiy-
ki, jurnalistika etikasi qoidasiga xilof 
ish tutolmayman, ular gazeta yuzini 
ko‘rmay qoladi. Lekin ana shu fikrlar 
asosida umumiy xulosalar yuzaga ke-
ladi, hozir ularni jamlaydigan ayni payt, 
deb o‘yladim.

Yuqorida ta’kidlanganidek,  inson 
hayotini yaxshilash bevosita o‘zining 
sa’y-harakatlariga bog‘liq. Ammo shu 
sa’y-harakatlar o‘z vaqtida qadrlanma-
sa-chi? Aksar tashkilotlarda haliyam, 
qaysidir zamonda paydo bo‘lgan bir 
illat saqlanib qolgan. Ilg‘or fikrli, bilimi, 
tashabbuskorligi rahbar lavozimidagi 
insonnikidan ko‘ra ustunroqligi ko‘rinib 
qoldimi, negadir ko‘p fursat o‘tmay 
u xodim boshqa ishga o‘tadi. Qay-
sidir tashkilotda yaxshilikcha, chiroyli 
tarzda, qaysi birida esa g‘urbat, janjal 
bilan. Nega?!

Tashkilotga har tomonlama foy-
dasi tegadigan insondan nega tezda 
qutilib qolishni istaydi rahbar? O‘zidan, 
to‘g‘rirog‘i joyidan qo‘rqqani uchunmi? 
Nahotki uning o‘ziga ishonchi shun-
chalik past bo‘lsa? 

Har bir inson u yoki bu vazifani 
vijdonan bajarishi inkor etib bo‘lmay-
digan shartlardan biri. Ammo biz 
ko‘pincha ishini g‘ing demay, qanday 
topshiriq bo‘lsa indamay bajaradigan 
insonni ko‘klarga ko‘tarib maqtaymiz. 

Mana shu nomuvofiqlikning o‘zi 
ko‘p tashkilotlarda xodimlarning kayfi-
yatiga, ish samaradorligiga salbiy ta’sir 
ko‘rsatadi. Iqtidorli yoshlarning bunday 
muhitda ishlashi oson bo‘lmaydi va u 

o‘ziga ma’qul keladigan boshqa ish 
izlay boshlaydi. Topsa-ku, xo‘p, xo‘p. 
Topmasa, chet elga ketish harakatiga 
tushadi. 

- Ishimda shunchaki berilgan top-
shiriqni bajarib qo‘ya qolaman, - deydi 
shunday suhbatdoshlarimdan biri. – 
Lekin tizimni yaxshilash uchun fikrlarimni 
aytishni joiz topmayman. Chunki ayt-
ganim bilan hech qanday foydasi yo‘q. 
Bildirgan fikrlarim deyarli e’tiborsiz qola-
di. Yoki juda mashhur jumla “tashab-
bus jazoga loyiq” (rus tilidagi “initsiativa 
nakazuyema”  jumlasi) qo‘llaniladiyu 
o‘zing boshladingmi, o‘zing yugur, 
senga kerak, qabilidagi munosabat 
bo‘ladi. Vaholanki, bu birgalikda amalga 
oshiriladigan, qo‘llab-quvvatlanadigan 
va pirovardida natija keltiradigan ishlar 
bo‘lishi mumkin.

“Menga nima, menga aloqasi yo‘q-
ku”, qabilida fikrlovchi insonlarning 
ko‘payishi nafaqat tashkilot, balki bu-
tun jamiyat uchun fojianing o‘zginasi. 

To‘g‘ri, keyingi yillarda ochiqlik 
prinsiplari asosida qator jiddiy amallar 
bo‘y ko‘rsatdi. Yirik, uzoq yillik strate-
giyalar albatta, xalq muhokamasiga 
qo‘yilmoqda, tashkilotlar o‘z statistik 
raqamlarini ochiq ma’lumotlar bazasi-
ga joylashtirmoqda. Doimiy ravish-
da so‘rovlar o‘tkazilib, xalqning fikr, 
xohish-irodasi namoyish etilmoqda. 
Xususan, shunday so‘rovlarning birida 
aholining juda katta foizi mamlakatimiz 
rivoji uchun eng muhim amal sifatida 
korrupsiyadan xalos bo‘lish kerakligini 
bildirgan. Haqiqatda bu juda muhim. 
Ayniqsa, o‘tgan yilning so‘nggi oylarida 
yirik amaldorlarning korrupsiya bilan 
bog‘liq jinoyatlari fosh etilishi aholida 
jiddiy qiziqish uyg‘otdi. 

Tabiiyki, korrupsiyaning yo‘qolishi, 
jamiyat rivojida vijdonli, halol, iqtidorli 
kadrlar eng muhim, ustuvor shartlar-
dan biri ekanligi aslo yangilik emas. 
Bugun shu maqsad yo‘lida harakatni 
jiddiyroq amalga oshirish vaqti keldi, 
degan fikrdaman. 

Mamlakatimiz rahbari 2024-yilni 
Yoshlar va biznesni qo‘llab-quvvatlash 
yili deb e’lon qilgan ekan, o‘z fikriga 
ega, dunyoqarashi keng, intiluvchan 
yoshlar bugunning asl resurslari bo‘li-
shi kerak. Yoshlarni qo‘llash kelajakka 
qo‘yilgan eng muhim tamal toshidir. 

Gulruh MO‘MINOVA.

Qishloqlarga hali kompyuterlar kirib bormagan davr 
edi. Rahmatli bobom Toshkentdagi texnikumlardan 
birida dars berib pensiyaga chiqqan, umrining qolgan 
qismini qishloqda bog‘bon bo‘lib o‘tkazishni maqsad 
qilgandi. Yoshi 80 ga yaqinlashgan bo‘lsa ham to-
morqada mehnat qilishda yigitlardan qolishmasdi. 
Bo‘sh vaqtlarida esa gazeta va jurnallar o‘qir, tinim-
siz badiiy kitoblar mutolaa qilardi. 

Bir kuni shaharga borib, bir tanishidan eskiroq kompyuter 
jamlanmasini sotib olib keldi. Endi yarim tunda ham kompyuterda 
matn terardi. Endigina 1-sinfga qadam qo‘ygan singlim uni savol-
larga ko‘mib tashlardi:

- Bobojon, siz charchamaysizmi? Uxlamaysizmi? Ko‘p kitob 
o‘qiysiz, yana o‘qishga kirish niyatingiz bormi?

- "Beshikdan qabrgacha ilm izla" deyishgan, bolam, - derdi 
bobom kulib qo‘yib. – Zamondan orqada qolmay, deyman-da. 
Hali qishloqlargayam internet kirib keladi. Rivojlanadi. Uniyam 
o‘rganish ga harakat qilyapman.

- Internet nima?
- Xat-xabarlarni kompyuter orqali almashish, dunyoning turli 

hududlarida bo‘layotgan voqea-hodisalardan tezkorlik bilan xabar-
dor bo‘lish imkoniyatini yaratadigan vosita. Biroz katta bo‘lsang, 
o‘zim senga o‘rgataman, agar sog‘-omon bo‘lib tursam.

Ko‘p o‘tmay, tuman markazida internet-kafe ochildi. Bobom 
kunora o‘sha joyga qatnab, internetda ishlay boshladi. Olisdagi 
do‘stlariga qo‘lda xat yozib, haftalab javobini kutmaydigan, bir 
zumda xabar almashadigan bo‘ldi. Bobomdan mahalladagi ayrim 
yoshlar, hatto nuroniylar ham o‘rnak oldi. Zamon bilan hamnafas 
bo‘lib harakat qilishni o‘rgandi. Bobom menga ham kompyuter va 
internet haqida boshlang‘ich bilimlarni berdi. Singlimga o‘rgatishga 
ulgurmadi. Unga esa men o‘rgatdim. 

Bugungi kunda ham bobom kabi yoshi ulug‘ insonlarning kitob 
o‘qib, zamonaviy texnikalardan foydalanayotganini ko‘rsam, o‘sha 
damlar yodimga tushadi. 

Keyingi paytlarda bunday holatlarni ko‘p kuzatyapman. Bir kuni 
avtobusda yoshi elliklar atrofida bo‘lgan ikki ayolning suhbatini 
eshitib qoldim.

- Kichik nevaram maktabga chiqdi, - dedi ulardan biri. – Otasi 
ham, onasi ham ishli, opasi bilan akasi maktabdan kelib, tushlik 
qiladi-da, qo‘shimcha to‘garaklarga jo‘naydi. Kichkintoyimga uy 
vazifalarini tayyorlashda yordam beradigan mendan boshqa odam 
yo‘q. Birinchi sinf bo‘lsayam, misol va masalalari osonmas. Bizning 
davrimizdagidan ancha farq qiladi. U tushunmay qolganda savol 
bersa, uyalib qolmaslik uchun kitoblardagi kelgusida o‘tiladigan 
mavzular bilan oldinroq tanishib qo‘yayapman.

- Ha, qaytadan maktabda o‘qiyapmiz, desak ham bo‘ladi, - dedi 
ikkinchisi. – Men ham ikkinchi sinfda o‘qiydigan nevaramga dars 

tayyorlashida ko‘makchiman. 
Ishonasizmi, unga qo‘shilib, ingliz 
tilini o‘rganyapman. Yaqinda 
45 yoshida institutga kirgan 
singlimga hazillashaman, men 
ham senga o‘xshab o‘qishga 
kirsammikan, deb.

Keyingi paytlarda mam-
lakatimizda turizm sohasini 
rivojlantirishga qaratilayot-
gan e’tibor tufayli diqqat-
ga sazovor joylarda xorijlik 
sayyohlar ko‘p uchraydi. Ular 
bugun qishloqlarimiz hayoti 
bilan tanishishga qiziqyapti. 
Turizm qishlog‘iga aylantirilgan 
Urgut tumanidagi mahallalardan 
birida bo‘lganimda ikkita mehmon 
uyi bilan tanishdim. Asosan, ular 
xorijliklarga xizmat ko‘rsatar ekan. 
Har ikkisida ham sharoitlar bir xil – a’lo 
darajada. Ammo birining ikkinchisidan mijoz-
lari ko‘proq. Sababini so‘raganimda, mahalla 
faollari dan biri shunday javob qaytardi:

- Birining egasi fransuz tili o‘qituvchisi bo‘lib, pensiyaga 
chiqqan, xorijliklar bilan tez til topishyapti. Ikkinchisiniki esa du-
radgor bo‘lgan, ammo u ham chet ellik sayyohlarni ko‘proq jalb 
qilishga harakat qilyapti. Bilasizmi, yoshi 60 dan oshgan bo‘lsa-da, 
mehmonlarni kutib olish va kuzatishda zarur bo‘ladigan inglizcha 
so‘zlarni yodlab olgan. Ular bilan erkin suhbatlashish uchun bu tilni 
chuqurroq o‘rganishga ishtiyoqi baland. 

Yaqinda qishloqqa borganimda yana bir voqeaga guvoh bo‘ldim. 
- Lotin yozuvidagi o‘zbek alifbosini o‘rganib qo‘yishim kerak 

ekan, - deydi 86 yoshli Nurilla amaki. – Gazeta va jurnallar shu 
yozuvda chop etilyapti. 

U kishi bo‘sh vaqtini mutolaaga sarflaydi. Shu paytgacha gaze-
ta va jurnallarni ko‘zoynaksiz o‘qib keladi. 

- Endi bu alifboni o‘rganish nimaga kerak sizga, - dedim 
ha zi l omuz ohangda.

- E, hali yashashdan umidim bor, - deb hazilimga hazil bi-
lan javob qaytardi otaxon. – Televizorim buzilib qolgan. Gazeta 
o‘qimasam, yangiliklardan bexabar qolyapman. Qolaversa, zerik-
yapman ham. 

- Ha, o‘rganing unda, - dedim-da, televizorini ham tuzatib be-
rishni va’da qildim. 

Misol keltirilgan nuroniylar ishtiyoqi keng imkoniyatlardan 
unum li foydalanmayotgan yoshlarimizga, yoshi kattalarga ham 
saboq bo‘lishi kerak. Zero, ilm olishning erta-kechi yo‘q.

To‘lqin SIDDIQOV.

Yaqinda o‘rtog‘imning otasini uchratib 
qoldim. Salom-alikdan so‘ng do‘stim va 
uning to‘yi haqida so‘radim.

- E, gapirma, o‘sha esi past jo‘rang-
ni... - amaki bolasining kamchiligini aytib, 
so‘kinib ham qo‘ydi. 

Rosti, otaning farzandi haqidagi bun-
day xunuk gapidan keyin nima 

deyishni bilmay, jim bo‘lib 
qoldim. Xayolimdan 

“O‘rtog‘im biror no-
jo‘ya  harakati bi-

lan otasini xafa 
qilib qo‘ygan 

bo‘lsa ke-
rak”, degan 
o‘y o‘tdi.

- 
Tinchlik-
mi, nima 
gap, 
amaki, 
Jo‘ram 
nimadir 

qildimi? 
- so‘radim 

iymanib.
- E, 

o‘rtog‘ing o‘zi 
bir aqli zaif bo‘lsa, 

kim ham unga qizini 
beradi. Uylantirmayman, 

undan ko‘ra ishlasin, oilamizga 
ko‘proq yordami tegadi. Bo‘lmasa, ana 
katta ko‘cha... 

Bu gaplaridan tushundimki, do‘stim-
ning otasi to‘yga ruxsat bermagan. 

- Amaki, uning ham orzulari bor. Oila 
qurishni, farzandlarini ulg‘aytirib, rohatini 

ko‘rishni xohlaydi.  Qolaversa, o‘zingiz 
nabiralar qurshovida keksalik gashtini su-
rishni istamaysizmi? 

Bu gaplarim do‘stimning otasiga yoq-
madi shekilli, urishib berdi. 

- Sen kimsanki, menga aql o‘rgatasan, 
oilamiz ishlariga aralashasan? 

- Amaki, qizishmang, oilangiz ishlariga 
aralashmoqchi emasman, o‘rtog‘imga 
achinganimdan gapiryapman. Shu holida 
hamma ishni qilyapti, nahotki uning ham 
baxtli bo‘lishga haqi bo‘lmasa? - deya 
jahlidan tushirishga urindim.

Ammo qayda, u kishi qovog‘ini solib, 
tishini qayradi menga. Aftidan, gaplarimni 
eshitishga, o‘zimni esa ko‘rishga toqati 
yo‘q edi. Gapirishning foydasi yo‘qligini 
tushunib, uzr so‘radim-da, jo‘nadim.

Lekin fikru xayolim o‘z farzandining 
hayotiga befarq, uning nuqsonini yuziga 
solib  yashayotgan ota va ko‘ngli yarim 
o‘rtog‘imning keyingi taqdiri bo‘lib qoldi. 

Xullas, o‘rtog‘imga yordam bermasam, 
ko‘nglim tinchimaydi. Mahalla raisining 
oldiga borib, holatni tushuntirdim va ma-
sala ijobiy hal qilinadigan bo‘ldi. 

Ishonish qiyin-a? Ota o‘z farzandiga 
shunday qilishi mumkinmi, nahotki uning 
baxtini ko‘rishni istamasa? 

Keyingi paytda odamiylik yo‘qolib bo-
rayotgandek nazarimda. Insonlarni ota-bo-
la, aka-uka, qavmu qarindosh, qo‘ni-
qo‘shni, oshna-og‘ayni, tanish-bilishchilik 
kabi rishtalar bog‘laydi. Shu rishtalar 
sabab ular bir-birlari bilan munosabatda 
bo‘ladi. Agar bu rishtalarning birortasi 
uzilsa, insonlar o‘rtasida mehr-oqibat 
ko‘tarilib, odamiylik yo‘qoladi. 

Fazliddin RO‘ZIBOYEV.

So‘zlarning yaxshirog‘i zikrdir va ishlarning yaxshirog‘i namozdir. 
Xislatlarning yaxshirog‘i hilm (muloyimlik)dir.

* * *
Har kim senga yomonlik qilsa, o‘rniga yaxshilik qil, sendan yiroq-

lashganlarga yaqin bo‘l, seni noumid qilganga boringni ehson qil.
* * *

Mening sizlarga dunyoni ma’n etishim, dunyoni sizlardan darig‘ 
tutishim ma’nosida emas, balki sizlarni dunyodan asramoq ma’nos-
idadir. Chunki Odam shunchalik ulug‘vorligi bilan o‘z vaqtini arzimas 
narsalar uchun zoye’ qilmog‘iga hayfim keladi.

* * *
Ilmni dunyo (mol-mulk) orttirish va mansab egallash uchun xizmat 

qildiruvchi olimlardan uzoq bo‘lmoq kerak. Rasmiy ma’rifatlar yozning 
yomg‘iriga o‘xsharki, na bemorga shifo berur va na tashnani serob 
qilur.

* * *
Shijoatli kishi urush kunlarida bilinur. Omonatdor kishi diyona-

ti bermoq va olmoq vaqtida bilinur. Xotun va farzandning mehr-vafosi 
kambag‘allikda fahmlanur. Do‘stlarning do‘stlig‘i mashaqqat va mehnat 
chog‘ida bilinur. Har kim beayb do‘st istasa, do‘sti kam bo‘lg‘ay.

* * *
Har narsaning mevasi bordur. Hilmning mevasi balandlig‘dur va 

qanoatning mevasi rohatdur va tavozu’ning mevasi muhabbatdur.
* * *

Shoyadki deyishlik birla ish bitmas, orzu birla hech kim bir yerga 
yetmas. Vaqtiki uzr desalar, qabul qil va odob o‘rgatsalar, o‘rgan-
ki, har kimga odob o‘rgatsalar-u, o‘rganmasa, hayvondur. Va uzr 
aytsa laru qabul qilmasa, shaytondur. Kishining dili pok bo‘lsa, unda 
mo‘’tadil iymon paydo bo‘ladi.

* * *
Zikr tesha yanglig‘ tururkim, aning birla xavotirning tikonlarini 

ko‘ngilning yo‘lida chopib olurlar.
* * *

Kishining turmushi qorong‘ulansa, (Unda) o‘ziga foydasiz har ish-
ga urinadi. Uch narsa uch narsasiz turmas: ilm bahs-munozarasiz, mol 
tijoratsiz, mulk (mamlakat) siyosatsiz.

* * *
Xotimaning go‘zalligi va rohatning boqiyligi qonun-qoidaga amal 

qilishdandir.
Faxriddin Ali SAFIYning "Rashaxod" asaridan.

Yer yuzida 10 mingdan ziyod zaharli o‘sim-
lik mavjud.

Dunyoda shunday qo‘ziqorin turi borki, 
uning mazasi tovuq go‘shti mazasini eslatadi. 
Braziliyada shunday daraxt bor, uning sharba
ti dizel yoqilg‘isi o‘rnida ishlatiladi.

Yer yuzida hali odam paydo bo‘lmay turib, 
yovvoyi atirgullar mavjud bo‘lganligi aytiladi.

Janubiy Afrikada o‘sadigan fikus guli eng 
uzun ildizli o‘simlikdir. Uning ildizi 120 metr
gacha yetadi.

O‘simlik dunyosining eng to‘yimli mevasi 
sifatida avokado e’tirof etiladi.

Yer yuzida shunday o‘simlik borki, uning 
mevasi shakardan ikki ming marta shirinroq.

Ishonish qiyin, lekin dunyoda taom sifatida 
yesa bo‘ladigan kaktuslar ham bor ekan.

Terak va qayin sovuqqa eng chidamli 
hisoblanadi. Ular 196 darajagacha bo‘lgan 
sovuqqa ham bardosh bera oladi.

Yerdagi kislorodning asosiy qismini suv 
o‘tlari ishlab chiqaradi.

IQTIDORLIDAN 
QO‘RQMAYLIK

O‘tgan yildan rozimiz, degan gap aslida 
har bir insonga o‘zingdan rozi bo‘ldingmi, 
degan so‘roqqa javob berishday mas’uli-
yat yuklaydi. Shuning uchun ham garchi 
ommaviy axborot vositalarida 
har bir inson yil yakunida 
bu savollar qarshisida 
qoladi, deyilsa-da, bu 
ko‘pam haqiqatga to‘g‘ri 
kelmaydi. Chunki o‘z kam-
chiliklarini ko‘rish xislati hammaga ham 
berilmagan. Shundog‘am hayotning o‘zi bizni 
har daqiqada mas’uliyat va ming bir tashvishlarni yengish bilan 
yashashga undagan bir paytda mas’uliyatdan gap ochish qan-
chalik mantiqli, degan xayollarga borayotganlar ham bor. 

KEKSALAR 
ISHTIYOQI SABOQ BO‘LSIN

Bir o‘rtog‘im avtohalokatdan keyin aqli zaifroq bo‘lib qolgan. Shun-
day bo‘lsa-da, ro‘zg‘or tebratishga qurbi yetadi. Hozir ustalik qilib, 
oilasini boqyapti, ukalarini o‘qityapti. Ikki oy oldin ko‘rishganimda 
uylanish uchun to‘yiga pul yig‘ib qo‘ygani va to‘yni boshlashi bilan 
xabar qilishini aytgan edi. Biroq to‘yi ancha kechikdi.

Odamiylik o‘lmasin!

O‘SIMLIKLAR HAQIDA 
QIZIQARLI MA’LUMOTLAR

HOJA AHROR VALIY HIKMATLARI


